Skyfie 1

1 Kor. 15:19-26
19 As ons net vir hierdie lewe ons hoop op Christus vestig, is ons die bejammerenswaardigste van alle mense.
20 Maar nou, Christus is opgewek uit die dood, as eersteling uit dié wat gesterf het. 21 Aangesien die dood deur ’n mens gekom het, het die opstanding van die dooies ook deur ’n mens gekom. 22 Net soos almal deur hulle verbondenheid met Adam sterf, so sal almal in Christus lewend gemaak word. 23 Maar daar is ’n volgorde: die eersteling is Christus, daarna, by Christus se koms, dié wat aan Hom behoort. 24 Daarna kom die einde, wanneer Hy die koningskap aan God die Vader oordra, nadat Hy elke mag, elke gesag en krag vernietig het. 25 Hy moet as koning heers totdat die Vader al sy vyande aan Hom onderwerp het. 26 Die laaste vyand wat vernietig word, is die dood.

Skyfie 2
1. Ingenooi deur God

Ons raak bewus van ons diepste behoeftes, vrae en vrese en gee ons oor aan God

Skyfie 3

Laat die gemeente die kerkgebou in doodse stilte inkom, sodat hulle iets van die stilte van die graf ervaar.  Daar moet eintlik geen voorsang wees nie, geen CD wat eens sagte musiek speel nie!  Wanneer dit tyd is vir die erediens om te begin, begin (sonder groet of aankondiging) Joh. 20:1-10 lees.

 

Die Sondagmôre vroeg, toe dit nog donker was, kom Maria Magdalena by die graf en sien dat die klip van die graf af weggerol is. 2Sy hardloop toe en gaan na Simon Petrus en na die ander dissipel toe vir wie Jesus baie lief was, en sê vir hulle: “Hulle het die Here uit die graf weggevat, en ons weet nie waar hulle Hom nou begrawe het nie.”

3Petrus en die ander dissipel het toe uitgekom en na die graf toe gegaan. 4Die twee het saam begin hardloop, maar die ander dissipel het vinniger as Petrus gehardloop en eerste by die graf gekom. 5Toe hy vooroor buk, sien hy die doeke lê, maar hy het nie ingegaan nie. 6Ná hom het Simon Petrus ook daar aangekom, en hy het in die graf ingegaan. Hy sien toe die doeke daar lê, 7ook die doek wat om Jesus se kop was. Dié doek het nie by die ander doeke gelê nie, maar was eenkant afsonderlik opgerol. 8Daarna het die ander dissipel, wat eerste by die graf gekom het, ook ingegaan, en hy het dit ook gesien en geglo.

9Hulle het nog nie die Skrif verstaan dat Jesus uit die dood moet opstaan nie.

10Daarna het die dissipels weer huis toe gegaan.

 

Laat die klok skielik begin lui (indien moontlik) – of speel ’n opname daarvan.

Sing Lied 409 of enige ander opstandingslied (sien voorbeelde), terwyl die klok aanhou lui.  Die klok moet lui, terwyl die gemeente sing.

Skyfies 4-7

1. Hoor jy die Paasfeesklokke ?
     Hul lui van vroegdag af ;
     hul jubel oor die wêreld :
     Die Heer is uit die graf !

     Hy , Christus , die oorwinnaar ,
     is uit die donker uit !
     Die Heer , die sleuteldraer ,
     sal ook my graf ontsluit .

2. Hoor jy die Paasfeesklokke ?
     Die Heer het opgestaan !
     Hy het vir al ons sonde 
     Hom aan die kruis laat slaan .

     In Hom is nuwe lewe ,
     sy graf is leeg en oop .
     Hy gaan ons voor - verheerlik -
     en ons kan op Hom hoop !

Skyfies 8-13

Flam 44 Bring Hom hulde

Teks en Musiek:
Rick Moser

© 1994  MAR Gospel Music Publishers

(Opgeneem op Nuwe Lied, vol 4 en FLAM, vol 1)

 

Refrein:

Bring Hom hulde, bring Hom ere
Bring Hom hulde, ere, lof en majesteit
Soos in die hemele, so ook op die aarde
Aan Jesus alleen kom toe die eer en heerlikheid.
Aan die kruis het Hy die vyand uitgeklee 
en oor die bose mag finaal getriomfeer

Die poorte van die doderyk is uitmekaar geskeur

en die leë graf verkondig steeds Hy alleen regeer!

Soos in die Hemele

so ook op die aarde

Aan Jesus alleen

kom toe die Eer en Heerlikheid 

Aan die kruis het Hy die vyand uitgeklee 
en oor die bose mag finaal getriomfeer

Die poorte van die doderyk is uitmekaar geskeur

en die leë graf verkondig steeds Hy alleen regeer!

Die poorte van die doderyk

is uitmekaar geskeur

En die leë graf verkondig steeds

Hy alleen regeer

Bring Hom Hulde

Bring Hom Ere

Bring Hom Hulde

Ere Lof en Majesteit 

Soos in die Hemele

So ook op die aarde

Aan Jesus alleen

Kom toe die Eer en Heerlikheid 

Skyfie 14 en 15

Flam 60 U liefdeslied

Oorspronklike titel:

Oh, Danny Boy
Musiek:

Tradisionele Ierse Volksmelodie

Teks:

Louis Brittz

© MAR Gospel Music Publishers

(Opgeneem op Ons Koning kom!)

1.
U liefde kleur die blou-blou helder hemel.

U goedheid rys die dagbreek oor die see

U almag blink in maanlig oor die berge

Die skoonheid van U skepping sleur my mee

U glorie sprei in vlerke van 'n arend

Genade sweef in wolke hoog en vry

Die skepping sing vir my gewone sterfling

Die  Skepper God se liefdeslied weerklink vir my

2.
Ek sien die kruis, ek volg U spoor na Golgota

Ek sien die kroon die dorings wat U dra

Ek kniel hier neer om nederig en dankbaar

Vergifnis vir my sondeskuld te vra


Ek ken die kruis ek ken die Man van smarte

Ek voel U pyn U liefdesbloed bevry

En van die kruishoutkoppie styg die note

Die Lam van God se liefdeslied weerklink in my

3.
Wat is die mens dat U oor hom sou glimlag

En wie is ek dat U vir my sou kom

Hoe groot U liefde grenslose genade

Die Lam van God se liefdeslied weerklink in my

Hoe groot U liefde, grenslose genade

Die Lam van God se liefdeslied weerklink in my 

Van krip tot kruis weerklink U liefdeslied vir my!

Skyfie 16
Op so ’n dag soos vandag dink ons altyd aan Hendrikus Berkhof se woorde:  “Jesus se opwekking maak ons opgewek (ons wil lag en sing) en Sy opstanding maak ons opstandig.”  (Opstandig omdat ons nog so min van sy verlossing en nuwe lewe in die wêreld sien).
Skyfie 17
2. Ingaan in God se tyd

Ons betree God se wêreld en gaan in God se vrede in
Skyfie 18

Familie-oomblik

The dream mile, in athletics, is the running of a mile (1,609.344 metres) in under four minutes. It was once thought by some to be impossible.  On May 6, 1954, the Englishman Roger Bannister ran the first sub-four-minute mile in recorded history at 3 minutes 59.4 seconds at the Iffley Road Track in Oxford, England. Six weeks later, John Landy, an Australian, followed suit with 3:58, breaking Bannister's record. In November, 2005, Forbes magazine declared after interviewing a number of sports experts that Bannister's four minute mile was "the greatest athletic achievement" of all time. This achievement has now been achieved by many male athletes, and is now the standard of all professional middle distance runners. In the last 50 years the 4 minute barrier has been lowered by almost 17 seconds.

 

Jy kan ’n paar kinders gebruik om te demonstreer hoe dit werk.  Roep net een kind vorentoe en vra hy moet aan iets kom hang.  Gebruik ’n stophorlosie en meet sy tyd ongemerk.  As hy laat los, roep iemand omtrent net so oud, met dieselfde liggaamsgrootte en sê jy gaan kyk of hy langer kan hang as die vorige ou.  Sê wat die vorige kind se tyd was.  Die tweede een se tyd sal definitief langer as die eerste een s’n wees.  Roep weer die eerste kind en gee hom nog ’n kans, hierdie keer wys jy die stophorlosie en moedig hom aan deur die sekondes af te tel.  Die eerste kind sal dalk baie langer hang en mag selfs die tweede kind se tyd kan verbeter.  Dit gebeur baie so dat as een ’n limiet vasstel, ’n ander dit probeer oortref.  Net so het Christus die dood oorwin en “deur” die dood vir ons gegaan sodat ons ook die moontlikheid nou het om Hom daardeur te volg.

Skyfie 19
3. Luister na God se Woord

Ons luister dieper na die Woord en ontmoet God

Dit is belangrik om die konteks van 1 Kor. 15:9-26 te verstaan.  In dié gedeelte is Paulus besig om van die vrae waarmee die gemeente in Korinte oor die opstanding van Jesus geworstel het, te beantwoord.  

Skyfie 20

Watter nut het God se opstanding vir ons?
Kortom - hulle het gehoor dat Jesus uit die dood opgestaan het.  Dit het hulle vas geglo (1 Kor. 15:1).  Anders as baie moderne mense was dit vir hulle geen probleem om te aanvaar dat Jesus uit die dood opgestaan het nie (hulle het nie Discovery kanaal gehad op hulle skottels nie).  Daarvoor was die getuienis vir hulle net te dwingend en oortuigend (1 Kor. 15:3-8).  "Maar" het die gelowiges oënskynlik gesê - dit was tog Christus gewees.  Hy is tog ’n spesiale geval, Hy is immers God se eie seun.  Het God nie maar net ’n uitsondering gemaak vir Hom nie?  Die poorte van die dood net vir ’n oomblik op ’n skrefie vir Hom oopgesluit nie?  Anders gestel – wat baat Jesus se opstanding vir hulle?  In die woorde van die belydenisskrifte: watter nut het dit vir hulle?

Skyfie 21

As Jesus nie aan die kruis gesterf het nie, sterf ons as sondaars!
Paulus begin om hulle te antwoord deur hulle daarop te wys dat wie beweer dat daar geen algemene opstanding uit die dood is nie, ook die opstanding van Jesus verloën, aangesien die een die ander veronderstel.  Nóg meer - hulle verklaar so die getuienis van die apostels tot leuens (vers 15).  As dit die geval was, sal ons nie net sterf nie, maar sal ons ook as sondaars sterf.  Die dood is die minste van ons probleme – ons sondes wat nie vergeef is nie, is dan ons grootste probleem (vers 17)!

 

In vers 18 tot 19 gaan Paulus verder deur hulle daarop te wys dat as Jesus nie liggaamlik opgestaan het nie, is alle gelowiges wat reeds dood is, verlore en ons hoop dat Jesus darem aan ons tydige bestaan ’n verskil kan maak, is betekenisloos in die lig van ons ewige straf.  

 

Hierop antwoord Paulus deur hulle daarop te wys dat Jesus nie die enigste is wat uit die dood opgestaan het nie, maar wel die eerste.  Danksy Sy opstanding sal hulle ook opstaan uit die dood.  Paulus gebruik hier die analogie van die eerstelinge van ’n oes (15:20) wat as ’n waarborg dien dat die res van die oes ook ryp sal word.  Net só, argumenteer Paulus, is Christus se opstanding die oes se eerste vrug.  Die volle oes sal die liggaamlike opstanding van alle mense wees.

Skyfie 22

Jesus is die Tweede Adam

Paulus volg die analogie op met ’n tipologie*.  Soos wat Adam se sonde die dood vir alle mense tot gevolg gehad het (Gen 3:19, 24), het die offerdood van die tweede Adam, Jesus, die opstanding van die dooies teweeggebring (vers 21–22).  Deur die eerste Adam het die dood oor ons almal gekom en deur die tweede Adam die ewige lewe.  Die vervulling hiervan sal in ’n bepaalde volgorde geskied: eers Jesus, dan met Sy terugkeer dié wat aan Hom behoort (vers 23), dan kom die oordeel wanneer alle bose magte vernietig sal word (vers 24) en dan word die dood vernietig (vers 26).  

 

Hoe weet Paulus dit gaan verseker gebeur?  Hy begrond dit indirek op Psalm 110:1, wat in die kerk gebruik is om Jesus se hemelvaart voor Sy terugkeer te verklaar: Jesus moet eers al Sy vyande aan Hom onderwerp – dit is wat aan die kruis gebeur het (vers 24).  En dan Homself (in die lig van Psalm 8:7) om aan te toon dat Hy Homself aan God die Vader gaan onderwerp (vers 28)

 
* Analogie: ’n Soort vergelyking tussen twee sake om die ooreenkomste tussen hulle aan te toon. ’n Onbekende saak word verduidelik deur dit met ’n bekende saak te vergelyk.  Tipologie/tipologiese eksegese: ’n Metode van uitleg waarvolgens historiese gebeure, persone of instellings in die Ou Testament, naas hulle letterlike verwysing, ook uitgelê word as voorbeelde of patrone (tipes) van historiese gebeure, persone of instellings in die Nuwe Testament Vosloo, W., & van Rensburg, F. J. 2000, c1999. Die Bybellennium Eenvolumekommentaar die Bybel uitgelê vir eietydse toepassing (1 Cor 15:18). Christelike Uitgewersmaatskappy: Vereeniging.

Skyfie 23

Net om julle weer te herinner aan die vreemdheid van Jesus se liggaamlike opstanding

’n Mens moet goed begryp as ons die evangelies en Paulus lees dat die liggaamlike opstanding van Jesus die kerk én hulle vyande totaal onkant gevang het.  Hulle het dit doodgewoon nie verwag nie.  Niemand het gedink dat hulle Jesus spoedig weer in die vlees sou sien nie.  Nie die dissipels, vroue, Pilatus of die Joodse Raad nie.  Hulle het immers geweet jy loop nie dooie mense weer in die lewe raak nie.  Hulle het waarskynlik, soos sommige Jode, in die lewe na die dood geglo in die sin dat ’n  gelowige se siel na ’n persoon se dood by God is.  Saam met die Jode het hulle dalk verwag dat hulle eendag met die finale oordeel moontlik ook liggaamlik uit die dood sou opstaan deurdat Sy liggaam en siel eers dan weer verenig sou word.  Miskien, maar nie waarskynlik nie.  Dat iemand egter vóór die finale oordeel met ’n verheerlikte liggaam sou opstaan uit die dood om nooit weer te sterf nie, het niemand in meer as 2000 jaar se Griekse en Hebreeuse literatuur wat vir ons behoue gebly het, ooit aan gedink nie!   

Die eerste Christene moes dus die volgende bymekaar hou:
1. Jesus was dood.  Morsdood – water en bloed het uit Hom geloop.  Die Romeine en die vroue het dit gesien.

2. Jesus se siel het nie bloot na God teruggekeer met die gevolg dat Hy voortbestaan het as ’n gees sonder 'n liggaam nie.
3. Jesus het liggaamlik én geestelik opgestaan uit die dood.

4. Jesus se liggaam was egter duidelik getransformeer: Hy kon eet en aangeraak word, maar kon ook deur deure beweeg en verskyn en verdwyn soos Hy wou.  Kortom Jesus se liggaam is verheerlik.  Hy het die liggaam van ’n ander wêreld gehad.

5. Anders as Lasarus, was Jesus klaar met die dood en nie net tydelik daarvan verlos nie.

Skyfie 24

4. Luister na mekaar

God maak ons ’n luisterende gemeenskap en praat ook deur ander mense met ons
Skyfie 25
5. Luister na ander en die tye

Ons stel onsself oop om God van onverwagse kante af te hoor

Skyfie 26
6. Luister weer na God se Woord

Ons fokus op die Gees se beweging in ons hart en gedagtes

Skyfie 27

Op Paassondag kan jy om 4 redes hierdie gholf storie vertel.  Gholfspelers is mos radikaal, ja, fanaties – niks sal hulle stuit om ’n potjie gholf te speel nie! Hoor hierdie een! 

’n Gholfspeler, George, het uiteindelik by die huis aangekom. “George” het sy vrou ontsteld gesê:  “Jy het belowe om 4-uur by die huis te wees!  Kyk dis nou al 8-uur!” 

“Maar liefling, luister na my.  Arme Fred het op die agste setperk dood neergeval!” 

“O dis verskriklik!” antwoord sy vrou.

“Ja , dit was regtig sleg en swaar.” antwoord George, “Vir die res van die dag was dit “Slaan die bal, sleep vir Fred, slaan die bal, sleep vir Fred !”

 

4 redes :

Eerstens, dit is gewoonte in die kerk om grappies oor die dood op Paassondag te vertel!  As simbool van God wat laaste gelag het!

Tweedens, dit sal die laaste keer wees wat jy iets lagwekkends in die preek sal vind.

Derdens, ek wens dat ons ook radikaal\fanaties oor ons geloof sal wees soos gholfspelers oor hulle gholf is!

Vierdens, ons maak nie erns met die opstanding nie, daarom sleep ons ’n dooie Jesus saam met ons soos George met sy dooie vriend, Fred, gemaak het. “God is not in the business of granting wishes. God is in the business of raising the dead, not all of whom are willing." Barbara Brown Taylor

Skyfie 28
Die 4 redes wil net beklemtoon dat Paasfees, soos ons dit nou ken, regtig ’n bedrogspul is. Wat assosieer ons met Paasfees ? “Hotcrossbuns”, paaseiers, paashase en langnaweke…

Maar weet dat Paasfees nie paaseiers en paashase is nie. Paasfees gaan oor ’n liggaam wat op een of ander wonderbaarlike manier uit ’n graf losgekom het. Paasfees gaan oor ’n dooie Jesus, wat aaklig gekruisig is, wat uit die dood teruggekom het om lewens totaal te verander!  Hy was so radikaal – ’n bedreiging vir hierdie wêreld toe Hy gelewe het,  dat hulle Hom gekruisig het, maar nou is Hy ’n groter bedreiging na die opstanding omdat Hy nou die wêreld vol is.

In John Masefield se Trial of Jesus, vra Pontius Pilatus se vrou aan die Romeinse soldaat wat Hom gekruisig het : “Dink jy Hy is waarlik dood ?”
“Nee, edele vrou“ antwoord die soldaat.
“As Hy nie dood is nie, waar is Hy dan ?” wil sy verder weet .
“Los in die wêreld, edele vrou “antwoord die soldaat “los in die wêreld waar niks en niemand Hom of Sy waarheid kan keer nie!”  

Skyfie 29

Kyk, paashase en paaseiers kan ons nog hanteer, maar ’n radikale Jesus is heeltemal te veel. Hy is anders en Hy is radikaal.  Hy het gesê dat Hy wat die koninkryk van God in alles eerste plaas (dis om te leef soos Jesus gesê het), hulle sal alles bykry.  Hy het dit gesê, nie ek nie!

Hy het gesê dat jy jou vyande moet liefhê. Nie ek nie!

Hy het gesê jy moet ander vergewe as jy vergewe wil word. Hy het dit gesê, nie ek nie!

Hy het gesê tel jou kruis op en volg My, want wat baat dit jou dat jy die hele wêreld wen, maar jy verloor jou siel.  Hy het dit gesê, nie ek nie!

Skyfie 30
Hy het mense tweede kanse gegee –  ja wat so radikaal anders is as die wêreld.

Die goed wat Hy gesê het, het Hy gedoen !

Skyfie 31

Daarom kon die destydse samelewing Hom nie langer verdra het nie, maar het hulle Hom aan ’n kruis vasgespyker!   Maar hulle het vergeet...
Jesus het orals waar Hy gegaan het, begrafnisse opgebreek. Daarom moes dit nie as ’n verrassing gekom het dat Hy Sy eie begrafnis opgebreek het nie!  Toe kom Jesus se Vader op Paasmôre vroeg en draai alles op sy kop en wek Hom uit die graf op!  Nou doen Hy dieselfde dinge in die wye wêreld as wat Hy voor Sy kruisiging in ’n klein deel van die wêreld gedoen het.  God het die opstanding nie net in boeke geskryf nie,  dit kan eintlik orals beleef word. 

Skyfie 32

Soos Johnny Ray Youngblood dit pragtig stel : “Every time I see a man put down his bottle, there's a resurrection goin' on.  Every time I see a man go back to his wife, there's a resurrection goin' on.  Every time I see a man hug his son, there's a resurrection goin' on. Every time a man put his family first, there’s a resurrection goin’ on .” 

Skyfie 33 
Wat doen die mensdom daarmee ?

Ons het eintlik nie meer kruise om Hom aan vas te spyker nie – kruise is nou versierings!  Ons doen iets beters!  Ons maak met Jesus soos Dorothy Sayers gesê het : “Ons het op ’n doelmatige wyse die naels van die Leeu van Juda kortgeknip en Hom as ’n troeteldier aanbeveel vir bleek predikante en vrome ou dames!”

Daarom sleep ons vir Jesus na dope, troues, Nagmaal, Kersfees en begrafnisse.  En vir die res van die lewe is dit slaan die bal en sleep vir Jesus, slaan die bal en sleep vir Jesus.

Skyfie 34-39
Wat sê Jesus hieroor – oor ons pogings om Hom “dood” te hou ? 
Dallas Holm het ’n lied, Rise Again, daaroor geskryf …
Go ahead, drive the nails in My hands;

Laugh at me, where you stand;

Go ahead, and say it isn’t Me,

The day will come when you will see –
 ‘Cause I’ll rise again;

There’s no pow’r on earth can tie Me down.

Yes, I’ll rise again;

Death can’t keep Me in the ground! –
Go ahead, and mock My name;

My love for you is still the same;

Go ahead and bury Me,

But very soon I will be free!
‘Cause I’ll rise again;

There’s no pow’r on earth can tie Me down.

Yes, I’ll rise again;

Death can’t keep Me in the ground!
Go ahead, and say I’m dead and gone,

But you will see that you were wrong!

Go ahead, and try to hide the Son,

But all will see that I’m the One!
 ‘Cause I’ll come again;

There’s no pow’r on earth can keep Me back.

Yes, I’ll come  again;

Come to take My people back.

 

Jesus is radikaal anders en het opgestaan.  Hy is ’n liggaam wat los is.  Hy het Sy eie begrafnis opgebreek.  
Skyfie 40
Sonder die opstanding is ons niks!  
Paulus sê in 1 Kor. 15 :14:  “En as Christus nie opgewek is nie, dan is ons prediking sonder inhoud en julle geloof ook sonder inhoud.” Dis die Paas-boodskap!  Hy het niks teen paashase en paaseiers nie, maar hulle behoort aan Cadbury’s en Beacon en hulle kan jou die Paasboodskap help onthou (elke keer wat ek die soetheid van ’n paaseier proe, weet ek My Jesus leef !) 

Hy soek egter radikales wat voluit die konsekwensies van Sy  Paasboodskap sal uitleef – sodat almal sal weet hulle behoort aan Hom en waar hulle ook al gaan, die lewe sal uitdeel en nie die dood nie! 

Skyfie 41
Ons is Opstandingsmense wat in ’n Goeie Vrydag wêreld lewe
’n Mens getuig die heel beste van die opstanding as jy ’n opstandingslewe lei! Ons is Opstandingsmense wat in ’n Goeie Vrydag wêreld lewe.  Ons vertel vir ander daar is Hoop - Jesus - Hy lewe, kyk hoe het Hy ons verander en Hy is steeds besig om dit te doen!

Skyfie 42
7. Fokus op wat God nou doen

Ons fokus op wat God nou doen en waarheen God ons lewe rig

Skyfie 43
8. Antwoord met jou lewe

Ons besluit op ’n gepaste reaksie op wat God gegee/ gedoen/ gesê het
